
I documenti di u museu naziunale di l’Educazione è di l’archivi portanu una legenda in

A scola nurmali hè stata custruita vicinu 
à u centru cità d’Aiacciu in u quartieru di 
u Maistrellu, nomu di siguru pridistinatu !

Duranti issa sigonda mità di u XIXe seculu, 
issu stabilimentu maiò participeghja à 
a crescita urbana è à a strutturazioni 
di issu liturali versu i Sanguinarii. 
Casamentu mudernu è maestosu par 
l’epica, diventa un certu fanali in a 
storia aiaccina in anda. 
Cinta da muraglioni è incurunata da 
un ortu è un spaziu naturali postu à 
pianti  urali è arburi d’urnamentu 
esoticu, a scola nurmali, locu di 
furmazioni di i prelumi di l’isula, 
accampa a mimoria cullettiva di i 
Corsi di modu intellettuali è  sicu 
in u cori di u capilocu puliticu di 
Corsica.

Da u principiu, i nurmaliani sò 
chjamati i « maistrelli », doppia 
origini à tempu fendu rifarenza à 
u lucali chjamatu u Maistrellu, è à 
a furmazioni di issi futuri maestri 
sempri principianti…

Subitu subitu, facenu parti di a vita 
d’ogni ghjornu di l’Aiaccini, vita 
suciali, culturali è ancu pulitica.

Una scola 
nurmali 
in Aiacciu

Scola nurmali d’Aiacciu

Vue de l’école normale d’instituteurs d’Ajaccio 

(© Réseau Canopé – Le Musée national de l’Éducation,

 no inventaire 1979.36669.168)

Plan cadastral napoléonien du Maistrellu. 
© Archives départementales de la Corse-du-Sud, 

en ligne, cote 3PFi004-28

Ci-dessous : détail

I documenti di u museu naziunale di l’Educazione è di l’archivi portanu una legenda in

A scola nurmali sviluppa una doppia 
autunumia, prima in direzzioni di l’ambiu 
amministrativu cù un’identità propia è 
una ricerca di suluzioni lucali di pettu 
à i direttivi naziunali è à a ierarchia 
esecutiva sculari, esempiu : ci hè un 
bisognu è una vuluntà d’adattà si 
d’una certa manera à a realità isulana 
cù u travagliu speci  cu in giru à i 
cunniscenzi naturali di u paisaghju 
corsu è di i mistieri campagnoli 
nustrali. Iss’adattazioni si ferma in 
issu duminiu, a realità linguistica 
corsa ùn hè micca di primura. Dopu 
di pettu à i liami in a sucetà urbana 
a scola cerca à pruducia da par ella 
di modu intellettuali – pedagugia, 
prughjetti sculari – ma ancu à u 
livellu materiali (ortu, travagli di 
muradori…).

L’elementu maestru da ritena hè 
chì a vita di a scola hè ritimata da 
l’insignamenti è ancu da u cutidianu: 
sempri in cerca di soldi par fà 
funziunà a struttura, fà manghjà i 
maistrelli, scaldà i sali è i durmitorii, 

Un ambiu particulari
intratena u casamentu, u fora, a 
biancheria, i furnimenti sculari, i prublemi 
di saluta…

L’intendenza hè sempri in muvimentu 
è cerca à fà dui soldi cun un soldu. U 
parsunali d’intendenza hè u puntellu 
maestru di issa micro sucetà aiaccina. Si 
pò dì chì ghjè una piccula cità in a cità. 

Pas de gymnastique 2e et 3e années - ENG d Ajaccio 

(© Réseau Canopé – Le Musée national de l’Éducation, no inventaire 1979.36669.165)

Travail manuel 3e année – ENG d’Ajaccio 

(© Réseau Canopé – Le Musée national de l’Éducation, 

no inventaire 1979.36669.157)

Travail au jardin 2e et 3e années – ENG d Ajaccio 

(© Réseau Canopé – Le Musée national de l’Éducation,

 no inventaire 1979.36669.158)

I documenti di u museu naziunale di l’Educazione è di l’archivi portanu una legenda in

Da sempre, a scola nurmale, issu locu di 
vita, hà parechje primure d’ogni ghjornu 
di un puntu di vista materiale.

Prima, dà à manghjà à i maistrelli, issu 
scopu fundivu si ritrova per tutte e scole 
nurmale di Francia da i primi tempi sinu 
à a Segonda Guerra mundiale. I prudutti 
venenu da tutte e regione di Corsica cù 
u percorsu usuale per alimentà a Cità 
aiaccina è po ci hè a creazione d’un ortu 
« pedagogicu » sopralocu da i maistrelli 
da ghjuvà ancu di risolsa di pustimi 
è frutti pè a scola è a so ghjente.

A salute hè una primura 
tremenda. Da a creazione 
di a scola  nu à l’anni 
cinquanta, parechji allevi 
si ne morenu durante u so 
periodu di furmazione in i 
muri di a scola. Ci hè una 
realità suciale è sanitaria 
dif  ciule. E malatie toccanu i 
maistrelli quant’altri Corsi.
A scola hè un spechju di a 
cundizione sanitaria di l’isula tandu. 

I maistrelli facenu parte di a suciabilità 
aiaccina di modu lindu lindu. À tempu 
sò in una certa autunumia è campanu 
guasi à usu « regulare » in u « chjostru » di 
u Maistrellu, è à tempu participeghjanu 
à e respirazione citatine varie. Si sà chì 
issi ghjovani è isse ghjovane scalati per 
u più (90%  nu à l’anni 1960) da tutte e 

U cutidianu
parte di a Corsica si sò dati di rimenu per e 
feste, per aiutà i sculari aiaccini, per participà 
à certe manifestazione publiche, per fà 
dimustrazione spurtive (esercizii militari, 
partite di pallò) è culturale (pezze di teatru à 
u Casone è articuli di ghjurnali). 

Gymnastique aux appareils. 2e et 3e années – ENG d’Ajaccio 

(© Réseau Canopé – Le Musée national de l’Éducation, no inventaire 1979.36669.159)

Pas de gymnastique, 2e et 3e années – ENG d Ajaccio 

(© Réseau Canopé – Le Musée national de l’Éducation, 

no inventaire 1979.36669.164)

Registru di i medichi.

I documenti di u museu naziunale di l’Educazione è di l’archivi portanu una legenda in

Di pettu à issu cun  ittu maiò, a scola 
nurmale d’Aiacciu si ritrova d’una certa 
manera in prima « ligna ». Parechji 
maistrelli è insignanti di u stabilimentu 
sò stati mubilizati è mandati à u 
fronte. Sò anni neri per iss’omi. 
Parechji sò spariti, numerosi feriti 
è struppiati. I cartulari di l’allevi 
parlanu spessu di e ferite è di i 
malanni è per quelli morti di e 
circustanze è di u locu. 

Ma sopralocu, i maistrelli è e 
maistrelle in furmazione in Aiacciu 
participeghjanu à aiutà pupulazione 
tribbulate da sta guerra. Di fatti a 
Corsica diventata terra d’esiliu di 
millaie di rifugiati in particulare 
Serbi è Siriani hà da permette cù u 
cuncorsu di i nurmaliani à perseguì 
un’opera di furmazione. L’allevi 
maestri danu corsi d’amparera di 
a lingua francesa à i zitelli è à a 
ghjente maiò.

Di lugliu 1916 una ghjurnata à prò di 
isse pupulazione hè urganizata, l’allevi 
maestri cuntribuiscenu à fà corsi 
à scole sane cumposte di issi zitelli 
stranieri.

U Quattordeci

Lettera di u 1916 à un’ore è quartu.

Lettera di l’allevi

Lettera di u 1917

 Lastra di i morti di a scola

Registru di l’allevi

I documenti di u museu naziunale di l’Educazione è di l’archivi portanu una legenda in

U fattu si stà chì parechji capimachja 
di a Resistenza in Corsica durante issa 
Segonda Guerra mundiale sò maestri 
di scola furmati à a scola nurmale 
d’Aiacciu (Ferracci, Nicoli, Santarelli, 
Pietri, Tavera…) Si pò dì chì hè stata un 
fuculare di a Resistenza à tempu cun 
l’omi è e donne impastati quì è ancu 
da insignanti impegnati. Per ciò chì 
hè di a scola stessa, cum’è in altrò, 
hè stata chjosa u 30 di settembre di 
u 1941 da u guvernu di Vichy. Apre 
torna in lu 1945. Parechji nurmaliani 
da u lindumane di u 18  nu à l’anni 
70 sò spessu puntelli di i muvimenti 
pulitichi è sindicalisti di a manca in a 
so diversità.

Resistenza
A resistente Marie Versini cù i so sculari. 

(Cullezzione particulare)

Brivettu elementariu di Jean Nicoli. 

(Cullezzione particulare)

Jean Nicoli in l’uniforme soiu di a scola nurmale. 

(Cullezzione particulare)

 Registru 1879-1939. Jean Nicoli

Registru di u 1938 : Berthe Toledano, alleva cacciata fora in 40

Registru di u 1936. Léon Boujot

 Lastra 1939-1945

I documenti di u museu naziunale di l’Educazione è di l’archivi

D’altronde à a  ne di l’anni sessanta 
d’una certa manera a scola nurmale 
diventa un antru fuculare, quellu di a 
Leva di u Settanta, di u Riacquistu per via 
di i ghjovani è e ghjovane chì cumponenu 
e prumuzione, locu di scontru di primure 
cumune è forse spaziu predilettu di 
bullore intellettuale è di rivindicazione 
di pettu à u quadru nurmativu campatu 
(es: rivindicazione per a LCC, Di Meglio, 
Luciani, Bernardini…).

Chì ne serà oghje? Di modu chjaru hè 
u spechju di e primure oghjinche : a 
ricerca d’una citatinanza culturale più 
sirena forse o cumu risponde à una 
futura sucetà bislingua… 

Indiature
G. F. Bernardini / I Muvrini

Prumuzioni di a scola nurmali 1981-1984 

Prumuzioni di a scola nurmali 1981-1984

Registru di u settanta

LégendeLégendn e.P. Ottavi / Canta u Populu corsu

Registru 1981-1982

I documenti di u museu naziunale di l’Educazione è di l’archivi portanu una legenda in

A scola nurmale hà per scopu di furmà 
l’insignanti chì devenu trasmette 
sapè è à tempu esse i primi agenti 
di a Republica francesa. Di modu 
sistematicu da i primi tempi di a scola 
 nu à u lindumane di a Segonda 

Guerra mundiale, a maiò parte di i 
direttori venenu da u cuntinente. U 
ricrutamentu di i prufessori hè più 
diversu cù una parte impurtante 
cumposta da insignanti isulani digià 
da i primi tempi  nu à oghje. Per ciò 
chì tocca à u persunale amministrativu 
è d’intendenza u ricrutamentu hè per u 
più lucale dendu di siguru a so identità 
speci  ca da sempre  nu à i nostri 
tempi. 

In quantu à i maistrelli,  nu à l’anni 
sessanta a maiò parte (più di 90%) sò 
zitelloni è zitellone nati in Corsica, u 
ricrutamentu si diversi  cheghja à parte 
si da tandu è hè sempre una realità 
oghjinca. A scola nurmale face a leia 
trà u lucale è u naziunale à u livellu di a 
struttura educativa. Da l’origine cù a so 
dimensione territuriale dipartimentale a 
scola nurmale rispechja a sucetà isulana.

Ghjè u locu di e sperienze pedagogiche 
incù e so messe in opera in a scola 
d’appiecazione (scola detta « in 
appicciu »). Si parla longu a so storia d’un 
certu bullore pedagogicu cun qualchì 
critica à le volte.

Furmà si !

Registru di u persunali

Lettara à a direttrici in u 1948

Reegigig ststruru ddiii stststalalallalalazizizionononeee dididi uu ppririmumu ddiirettoreRRR

I documenti di u museu naziunale di l’Educazione è di l’archivi portanu una legenda in

Si pò dì, dopu letti sti pochi  lari, chì a 
Corsica ùn hà sviatu un palmu da stu 
sulcu di u patriutismu purtatu da a 
Terza Ripublica. U scopu puliticu hè 
chjaru è pidda ancu a suprana nantu 
à tutti l’altri, puri l’alfabetizazioni.

L’archivii chì sò stati mantinuti quì 
arrecani senz’altru a prova di l’usu di 
punteddi pedagogichi com’è ritratti 
di pittori (ancu d’orighjini corsa) o 
litturi di pueti chì poni andà  n’à 
un naziunalismu accanitu, masimu 
dopu à a disfatta di Sedan cù a 
perdita di l’Alsace è a Lorraine.

Al di là di iss’aspettu d’orighjini, 
l’evoluzioni si faci ver’di i pedagugii 
in spirimentazioni dapoi u principiu 
di u XXe seculu. A scola moscia una 
diversità di i pratichi sculari, l’archivii 
tistimunieghjani di issa primura (lezziò, 
valutazioni…). Si poni veda i materiali 
impiegati, i cundizioni d’insignamentu 
di i primi tempi di u XXe seculu par 
asempiu. I modi d’insignamentu 
favuriscini u cuntrastu trà l’allevi è a 
critica cullettiva. 

« Il importe à une société 
comme la nôtre, la France 

d’aujourd’hui, de mêler sur 
les bancs de l’école, les enfants 

qui se trouveront un peu plus 
tard mêlés sous les drapeaux 

de la patrie. » 

(Discursu di Jules Ferry à a Camara di i 
diputati, 13/07/1880).

Acculturazioni
è pedagugia 

Position du tireur debout et à genoux  – 2e et 3e années - ENG d Ajaccio. 

(© Réseau Canopé – Le Musée national de l’Éducation, n°inventaire 1979.36669.169)

Manipulation de chimie 

par les élèves de 3e 

année de l’ENG d Ajaccio. 

(© Réseau Canopé – 

Le Musée national de 

l’Éducation, n° inventaire 

1979.36669.167)

Una lezziò di 

u 19 d’ottobre di u 1885

Leçon de dessin 2e année – ENG d Ajaccio 

(© Réseau Canopé – Le Musée national de l’Éducation n° inventaire 1979.36669.35)

I documenti di u museu naziunale di l’Educazione è di l’archivi portanu una legenda in

In u 1820, l’aspittori Mourre mandatu 
da u Statu ùn hè à favori di una nova 
apartura di l’università ed hè una vera 
mancanza. A Corsica ùn hè tandu 
un isula di gnurantoni ma dapoi seculi, 
ancu sutt’à Ghjenuva, hè sempri 
listessu scopu chì punta à ammaistrà 
l’aducazioni è a struzzioni : a vuluntà di 
luttà contra à una « sviata » di i mendi 
è di l’usi culturali è suciali di 
a ghjesgia corsa è di i Corsi.

Hè cusì chì a Corsica sarà frà 
i cinqui primi scoli nurmali ad essa 
aparta. U scopu di l’acculturazioni hè 
palesu : quant’è in Francia sana, si 
tratta quì d’avè a mani missa nantu 
à l’insignamentu elementariu, in 
un piriudu chì Ghjesgia è Statu si 
contrani par ammaistrallu.

Ma issa scola nurmali chì apri a 
struzzioni à ghjenti povara o mischina 
duvintarà un seculu dopu arma 
d’un emancipazioni di classa. In 
l’anni di Riacquistu, sta forza critica 
pudarà piddà i pratesi di a dinuncia 
di a perdita culturali, u malsviluppu 
è i pochi speri d’un avvena à prò di 
l’intaressi di a Corsica.

Longu à a so storia a scola nurmali 
hè u locu di strappera par i donni, 
issu mistieru à rombu di fà diventa u 
simbulu di u travaddu senza pastoghja 
di u mondu feminili. In Corsica comu 
in altrò iss’istituzioni participighja 
à mudi  cà quantunqua u postu di a 
donna in a sucità è u sguardu nantu à 
l’aducazioni di i ziteddi. 

Emancipà si !
Évaluation des fi lles et considérations linguistiques (cote 1T69). 

© Archives départementales de la Corse-du-Sud

Liste des admises 1877-1878 (cote 1T65). 

© Archives départementales de la Corse-du-Sud

Cours secondaire de jeunes fi lles d’Ajaccio.

 (© Réseau Canopé – Le Musée national de l’Éducation, n° inventaire 1979.17617)

Certifi catu di studii di u 1960. 

I documenti di u museu naziunale di l’Educazione è di l’archivi portanu una legenda in

A sucetà corsa in a so diversità hè 
insulcata da l’omi è e donne furmati 
in a scola nurmale. Issi maestri è 
maestre anu participatu longu a storia 
cuntemporanea di l’isula à a vita 
culturale, suciale, pulitica, assuciativa, 
amministrativa, educativa. Da i più 
cunnisciuti à i più anonimi anu datu 
è danu sempre  atu à a cummunità 
corsa.

Spessu issa ghjente di l’educazione 
si ritrova in i primi ranghi di e 
rivendicazione di grandi dibatitti di 
sucetà chì traversanu a Corsica.

Da Ghjacumu Santu Versini, 
Saveriu Paoli à Ghjuvanni Nicoli, 
da Sera  ni à Biron, da Arnestu 
Papi à Michele Frassati, da Alanu 
Di Meglio à Saveriu Luciani, da 
Daniele Parigi à Ghjuvan Francescu 
Bernardini, da Petru Fondacci à 
Paulu Zarzelli, da Mattea Lacave à 
Gigi Casabianca, da Ange Stromboni 
à Albert Ferracci, da Maddalena 
Pinelli à Michele Filippi, da Isabella 
Luccioni à Valentina Mura…    

Tutti è tutte furmati in Corsica sò stati 
è sò mutori di iss’isulella sempre in 
cerca d’una strada soia. U liame trà 
tutti è tutte hè a tramendera di u sapè 
à prò di a ghjuventù di sta terra. Sò stati 
è sò maestrelle è maistrelli d’eri, d’oghje è 
ancu… di dumane.

Maestri è maestre : Maestri è maestre : 
figurefigure

À i me sculari
S’ell’era scupartu u me core,

S’ellu si pudia leghje annantu,
Lighjariste, tutti ind’un cantu,

Cari sculari, à compra amore !

Sò à voi tutte e me ore,
E ùn c’hè pinseri tamantu
Chì mi possa tratene tantu ;
Hè scritta in grossu in lu me core.

È par paga ùn vogliu nulla,
Nulla cha travagliu e cha fede.
U maestru hè un omu ch’ùn brulla.

S’è vo vulete andà luntanu,
È sicuri e fà ne strade,

Vinite, aiò, vi porghu à manu.

Ghjacumu Santu Versini
1ma di ghjennaghju di u 1921.
(A grafi a di u corsu hè quella di l’autore)

Carta di prumuzione 1953-1957, scola nurmale 

di e femine, Aiacciu. (Cullezzione particulare)

Prumuzione di u 1917 di a scola nurmale d’Aiacciu. 

(Cullezzione particulare)

I documenti di u museu naziunale di l’Educazione è di l’archivi portanu una legenda in

A scola nurmale si muta in lu 1990 in 
IUFM (istitutu universitariu di furmazione 
di i maestri) cuprendu à tempu a 
furmazione è l’appruntera à i cuncorsi di 
u primu gradu è di u segondu gradu. 
U casamentu di u Maistrellu diventa 
l’IUFM di Corsica cunsacratu à u 
primu gradu in Pumonte tenendu a 
so missione storica da furmà i novi 
prufessori di e scole, in spechju ci hè 
una struttura in Cismonte (in i lucali 
di u culleghju Giraud di Bastia) è un 
centru in Corti in leia autunoma cù 
l’università da furmà per u segondu 
gradu è i CPE.

Issa struttura hè una realità  nu à u 
2013 (puru s’è à parte si da u 2010 
l’IUFM diventa una scola interna à 
l’università di Corsica : a famosa 
integrazione).

Da u 2013 si parla d’una struttura 
nova : l’ESPE (scola superiore di 
u prufessuratu è di l’educazione), 
scola interna chì accoglie studienti 
da diplumà in master MEEF (master 
educazione insignamentu è furmazione), 
in livellu baccu + 4 è + 5. In issu quadru 
quì u casamentu storicu di u Maistrellu 
cunnosce un abbrivu oghjincu cù 
prughjettu di rinnovu glubale. 

L’università di Corsica Pasquale Paoli hè, 
oramai, in cullaburazione cù u retturatu 
di l’academia di a Corsica, u capis  ere 
di a furmazione di i prufessiunali di 
l’educazione in Corsica.

Rispunsabilità scientifi ca
Alain Di Meglio

Marie-Paule De Mari
Denis Jouff roy

Dominique Verdoni

Ingenieria ghjuridica è tecnica
Johanna Casanova

Fondi futugrafi chi
Archives départementales 

de la Corse-du-Sud
Archives départementales de la Haute-Corse

Musée national de l’Éducation
ALBIANA

Sesta è messa in pagina
V. Biancarelli / Albiana

Da ringrazià 
Per i ritratti di i campi universitarii : 

Serviziu di cummunicazione 
di l’Università di Corsica Pasquale Paoli.

Per i ritratti di u situ d’Aiacciu : 
Carole Morin.

Da ringrazià
M. Frédéric Armani
Marie-Jeanne Nicoli

Mostra  realizata in u quadru di l’attività di diffusione  di  l’ESPE di Corsica.

Da l’IUFM à L’ESPE

i maistrelli

AiacciuAiAi

Cort i

U Borgu

École normale d’instituteurs d’Ajaccio. 

(© Réseau Canopé – Le Musée national de l’Éducation, n° inventaire 1979.09301)

